
 
          Tuhaqtauyukhaq 

 

Kangiqtugaapingmi Ilihaiyit Ataniat Piyuq 
Ilinniaqtuliqinirmut Ilitaritjutimik Titirarmik  

 
IQALUIT, Nunavut (May 17, 2007) – Ilinniaqtuliqiyitkut Ministaa Ed Picco 
nan’ngariyaa Jukeepa Hainnu Kangiqtugaapingmiutaq pigamiuk Ilinniaqtuliqinirmut 
Ilitaritjutimik Titirarmik University of Prince Edward Island-mit. 
 
“Jukeepa aatjikkuhiuqtakhaat ilihaiyit aallallu Nunavunmi pihimmaarahuaqtut 
ayunngittut inmingnullu ikayuutikhanik piyaangani,” uqaqtuq Picco.  
 
Ms. Hainnu tatja havallanngittuq Quluaq Iliharvingmi Kangiqtugaapingmi talvani 
ilihaiyit ataniriplugu. Jukeepa ilihaiyuvaktuq avatquplugit 25 ukiut Nunavunmi 
ilihaqtanilu iniriiqhugit Nunavut Ilihaiyiuyaamini Ayuiqharvingmit pilugu 
Ilinniaqtuliqinirmut Naunaitkutimik in 1996-mi.   
 
Ms. Hainnu malikpagaa ukpiriyani Inuktitut uqauhikkut pitquhinilu ilauniillu 
iliharvingni. Kingullirni ukiuni, havaqatigivagait amigaittut nunallaamini timiuyut 
piyaangani pitquhiit uqauhirlu ilaliriangani iliharvingmut.   
 
“Ms. Hainnuup ikayurnia akhuurnialu atuliriangani Inuit pitquhiit, uqauhiit 
inuuqatigiittiarnirlu iliharvingminut quyagiyauyuq havaktinit, angayuqqaanit, ilihaqtunit 
nunallaamingnillu,” uqaqtuq Picco.  
 
Ilinniaqtuliqiyitkut akiliqpagait, paannariplugit Nunavut Ilihariaqpaalliviit, Saint Francis 
Xavier University-kut University of Prince Edward Island-kullu, Ilinniaqtuliqinirmut 
Ilitaritjutimik Titirarmik uvani Ilinniaqtuliqinirmut Hivuliuqtikhaliqiniq. Ilihaliqtut 
Nuvaippa 2006-mi. Amigaitqiat 12-nit Nunavunmi ilihaiyit pinahualiqtait ilihautimingnik 
iniqtirutait uvani iliharnirmi.  
 
Ms. Hainnu utiphaarniaqtuq havaariyamini ilihaiyinut ataniupluni Quluaq Iliharvingmi 
nutaami iliharnirmi ukiumi.  

Kangiqhittiarumagungni, hivayarlugu: 
Wende Halonen, Tuhaqtakhaliqiniq 
Kavamangat Nunavut 

 (867) 975.6046 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2007-20-C 

http://www.gov.nu.ca/

